
[Ilum 3 ta” Dicembru, 2019.

I1-Qorti,

Rat l-akkuza dedotta kontra l-appellant Tarquin Vella detentur tal-karta tal-identita
Maltija bin-numru 405690M, akkuzat quddiem il-Qorti tal-Magistrati (Malta) bhala

Qorti ta” Gudikatura Kriminali:
Talli fix-xahar ta” Dicembru 2018, fil-Gzejjer Maltin:

(1) Naqas 1i jaghti lil Roxanne Brignoli, is-somma, iffissata minn dik il-Qorti jew
stipulata fil-kuntratt bhala manteniment ghal uliedu u/jew martu, fi zmien
hmistax-il jum minn dak iljum li fih, skont l-ordni jew dak il-kuntratt kellha

tithallas is-somma.



Rat is-sentenza tal-Qorti tal-Magistrati (Malta) bhala Qorti ta’ Gudikatura Kriminali,
tas-16 ta’ Settembru, 2019, fejn il-Qorti wara li rat 1-Artikoli 7 (2), 12 u 338 (z) tal-Kap 9

tal-Ligijiet ta’” Malta sabet lill-akkuzat hati tal-imputazzjoni migjuba fil-konfront tieghu

u kkundannatu ghal tliet xhur detenzjoni.

Rat l-atti u d-dokumenti kollha.

Rat il-fedina penali aggornata tal-appellant esebita mill-prosekuzzjoni fuq ordni tal-

Qorti.

Rat ir-rikors tal-appell ta’ Tarquin Vella, ipprezentat fir-registru ta” din il-Qorti fis-27 ta’
Settembru 2019, fejn talab lil din 1-Onorabbli Qorti joghgobha:

1.

Filwagqt li tikkonferma dik il-parti tas-sentenza fejn sabet lill-appellant hati

tal-akkuza migjuba fil-konfront tieghu;

Thassar u tirrevoka I-parti tas-sentenza koncernanti l-piena inflitta fil-
konfront tal-appellant u minflok tinfliggi piena aktar idonea skont ic-

cirkostanzi ta’ dan il-kaz.

Rat illi I-aggravji tal-appellant Tarquin Vella huma s-segwenti u cioe:-

1. Ili l-appellant umilment jissottometti li n-nuqqas tieghu li jhallas

manteniment ma kienx b’xi forma ta’ kapricc jew sabiex jipprova jahrab
mill-obbligi tieghu, izda kien imganqgal purament mic-cirkostanzi partikolari

li ghaddej minnhom l-appellant.

. Illi l-appellant huwa intenzjonat li jsib xoghol u li jhares l-obbligi tieghu izda

l-fatt li huwa ged ikun taht detenzjoni, mhux thallilu 1-possibbilta li jaghmel

dan.

. Illi lI-appellant umilment jissottometti li fic-cirkostanzi partikolari ta” dan il-

kaz, il-piena inflitta mill-Onorabbli Qorti tal-Magistrati (Malta) kienet

wahda esagerata u li r-rizultat taghha ser ikun li tkompli tipprekludih milli



jhallas il-manteniment dovut u konsegwentement tali nuqqas zgur li jkollu

effett detrimenti anki fuq il-wild minuri tieghu.

Rat dak li gie verbalizzat waqt is-seduta tas-26 ta” Novembru 2019 u cioe li l-appellant
seduta stante ghadda is-somma ta” mitejn euro (€200) rappresentanti il-manteniment
dovut ghx-xaghar ta Dicembru 2018, lil Roxanne Brignoli fil-presenza ta’ l-avukat
taghha u li minn naha taghha iddikjarat li m’ghandhiex pretensjonijiet ulterjuri fir-

rigward ta’ l-appellant b’referenza ghal kawza odjerna.

Semghet lill-avukat difensur jjittratta l-appell fir-rigward tal-piena u lill-Avukat

Generali jirrimetti ruhu ghall-atti processwali.
Ikkunsidrat,

Hija haga tajba li ntlahaq arrangament bejn il-partijiet dwar is-sitwazzjoni taghhom u
dwar il-manteniment li kien dovut u fi¢-¢irkostanzi kollha ta’ dan il-kaz kif zviluppaw
din il-Qorti tara li piena ta” prigunerija ma tiswa xejn lil hadd, la lis-so¢jeta” li sentenza
restrittiva tal-liberta ghaliha dejjem okkazzjoni ta’ swied il-qalb, la lill-amministrazzjoni
tal-gustizzja, 1i ma ghandha xejn x’tiggwadanja izjed darba li I-ordni tal-Qorti giet issa
esegwita, la jista” jkollha xi effett riformatur in kwantu li s-sitwazzjoni ta” bejn 1-
appellant u omm ibnu Chaylon Vella giet definittivament rizolta, u ¢ertament anqas ma
hi indikata bhala mezz ta’ deterrent generali peress li tali piena tista’ sservi biss sabiex

iggarraf mill-gdid I-ghaqda familjari li llum nholqot bejn 1-appellant u ibnu.

B’danakollu, 1-Qorti ma hix bi hsiebha tinkoragixxi l-ghemil tal-appellant billi min ikun
fil-pozizzjoni tieghu jahseb li jkun jista” jinjora l-ordni tal-Qorti u jonqos mill-obbligi
tieghu tal-hlas ta” manteniment bl-isperanza li eventwalment il-vertenzi bejnu u bejn
omm ibnu jigu rizolti bonarjament wagqt li fil-frattemp ibnu jibqghu bla hlas ta’

manteniment?.

1 Fol. 40 ta l-atti.
2 Vide Il-Pulizija [Spettur Josric Mifsud] vs Francis Saliba deciza mill-Qorti tal- Appelli Kriminali (Ghawdex) fid-19 ta’
Lulju 2013 u



Ghalhekk, filwaqt 1i din il-Qorti ser thassar il-piena ta” tlett xhur detenzjoni imposta
mill-ewwel Qorti sejra timponi piena pekunjarja bhala wahda l-aktar indikata ghac-
¢irkostanzi waqt li tiehu kont ukoll tal-fatt li kull nuqqas ta” pagament ta’ rata ta’
manteniment jikkostitwixxi reat separat u fil-kaz odjern jirrizulta li kien hemm nuqqas

ta” pagament wiehed u cioe dak tax-xahar ta Dicembru 2018.

Ghall-motivi premessi 1-Qorti tilga” l-appell tal-imputat appellant Tarquin Vella billi
thassar is-sentenza appellata fejn kkundannat lill-istess appellant ghal tlett xhur
detenzjoni u minflok tikkundannah ghall-hlas ta” ammenda komplessiva fl-ammont ta’

sitta u hamsin euro (€56) u tikkonfermha fil-bqija.

[I-Qorti tordna lill-imputat Tarquin Vella jhallas l-ammenda imposta fuqu b’din is-

sentenza minnufih.

